KUHS:  MTIHANI WA MWISHO WA MUHULA 
KIDATO CHA TATU

MUDA

MAGIZO

JIBU MASWALI YOTE

1. RIWAYA YA UTENGANO S.A. MOHAMED
Maudhui ya uozo katika Jamii yamejitokeza vipi katika riwaya ya utengano.  (alama 20)
2.  FASIHI SIMULIZI  ((alama 20)
  (a)  Eleza dhana zifuatazo za Fasihi Simulizi
(i) Visasili

(ii) Hurafa

(iii) Hekaya

(iv) Migani

(b)  Eleza umuhimu wa kila dhana iliyotajwa hapo juu katika jamii.

3.   SHAIRI:  WASIOJIWEZA

Binadamu tukumbuke, aushiye moshi

Na pia ujana wake, si wa kudumu aushi

Ulema adui wake, na magonjwa hayamwishi 

Tukiwa bado twaishi, tuhurumie vilema.

Tuhurumie vilema, ametwamrisha Mungu

Kujawatendea wema, kuwepushia machungu

Tendo jema ni alama, ulimwenguni na mbingu

Sisi sote kama ndugu,inafaa kupendana.

Inafaa kupendana, mambo mema kuyatenda

Bila yakuchukiana, wivu jambo la kuvunda

Ni jambo lenye laana, litakufanya kukonda

Inafaa kuwapenda, twasaidie viziwi.

Twasaidie viziwi, hata na wale vipofu

Hasa ndio usitawi, tutende bila ya hofu

Hata walio wachawi, wanotenda uhalifu

Lazima kuwakalifu, kwa vilema kwaonea.
Vilema kuwaonea silo jambo muafaka

Vibaya kuwakemea, kuwafanya takataka

Yafaa kuwaendea, kuwondolea mashaka,

Tutaipata baraka, tukiwapa msaada.

Tukiwapa msaada, tuwezao kila njia

Kujaribu kuwapenda, kutunza yao afya

Kumaliza zao shida, pasi mmoja kulia

Wote wapate tulia, na kuwa wenye furaha.

Aliwaumba manani, Mungu aliye muweza

Kawaweka duniani, haipasi kuwaliza

Tuwatoe mashakani bila chembe kuwapuza

Inafaa kayawaza, ndugu kuwahurumia.

Ni vizuri kukumbuka, wahenga waliyosema

Hujafa hujaumbika, tuyakumbuke daima

Vilema kujawacheka, hii tabia ya kima

Tufikiri na kupima, tuepukane na shari.

Binadamu kupokea, ambacho ajaliwacho

Iwapo imetokea, mtu kuyakosa macho

Sote yanatulea, ni Mungu kampa hicho 

Bwana Mungu hana ficho, mambo yake ni bayana

Tamati nawakumbusha, hasa kwetu ni wajibu

Vilema kuwalisha,na wagonjwa kuwatibu

Wala siyokuwatisha, twaongoze taratibu

Kamwe tusiwape tabu, tuhurumie vilema.

(a) Eleza dhamira ya mshairi  (alama 3)
(b) Eleza mambo muhimu anayoeleza mshairi  (alama 4)
(c) Mshairi anapendekeza hatua gani kwa wale anaowazugumzia?(alama 3)
(d) Eleza muundo wa shairi hili.  (alama 4)
(e) Toa visawe kwa maneno haya:  (alama 2)
(i) Binadamu

(ii) Kamwe

(f) Eleza maana ya:

(i) Hujafa hujaumbika  (alama 2)
(ii) Kawaweka duniani haipasi kuwaliza (alama 1)
(iii)  Ni jambo lenye laana litakufanya kukonda. (alama 1)
